
Efni: Umsögn um frumvarp til laga um breytingu á lögum um umgengni um nytjastofna sjávar, lögum 
um stjórn fiskveiða og lögum um veiðigjald (öflun sjávargróðurs í atvinnuskyni). 146. löggjafarþing 
2016-2017.Þingskjal 379 — 272. mál. Stjórnarfrumvarp.

Áður en heimiluð er aukin nýting sjávargróðurs í Breiðafirði er mikilvægt að fyrir liggi rannsóknir á því, 
hvaða áhrif slík aukning myndi hafa fyrir það lífríki fjarðarins sem þrífst í þangi og í þaraskógum. Áhrif 
nýtingar sjávargróðurs nær langt út fyrir áhirf á sjávargróðurinn sjálfan. Margar lífverur byggja lífsafkomu 
sína á þangi og þara og margar þeirra hefja líf sitt þar. Ennfremur nýtist grot úr þara lífverum fjarðarins. 
Hvergi í frumvarpinu er getið um hvað fjörðurinn þolir mikinn þangslátt eða plæingu á þara án þess að 
það trufli annað lífríki. Það er mjög varhugavert og mikil áhætta tekin að auka þangslátt og þaraplæingu 
án þess að fyrir liggi hvað lífríki fjarðarins þolir mikla nýtingu á sjávargróðri. Ofnýting getur haft í för með 
sér óafturkræf áhrif á annað lífríki fjarðarins. Áður en frumvarpið er samþykkt er grundvallaratriði að 
upplýsingar liggi fyrir um hvað Breiðafjörður þolir mikinn þangslátt og hve mikla þaraplæingu.

Þang er í öllum tilfellum innan netlaga og því innan eignarmarka landeigenda. Einnig er mikið af þara 
innan netlaga. Við mótmælum því harðlega að gegnið verði á eignarrétt landeigenda með því að ákvarða 
veiðigjald fyrir sjávargróður innan netlaga. í frumvarpinu er ekkert tillit tekið til eftirfarandi í nefndaráliti 
atvinnuveganefndar. "Nefndin leggst gegn því oð veiðigjald verði lagt á þara- eða þangtöku innan 
netlaga og skal bent á að um er að ræða gróðursem vex innan eignarmarka og því er ekki umfiskstofn 
að ræða. Afar mikilvægt er að ekki verðisettar hömlur á aðkomu nýrra aðila að nýtingu sjávargróðurs."

Hvað rekur á eftir því að samþykkja frumvarpið áöur en nauðsynlegar rannsóknir og 
grundvallaruppiýsingar um mögulega nýtingu liggja fyrir?

Hverra hagsmuna er verið að þjóna með frumvarpinu?

Geta flutningsmenn frumvarpsins svarað okkur þessu?

